
Jóannes Eidesgaard, løgmaður

Postboks 64

FO-110  Tórshavn

Viðvíkjandi Føroyagrunninum

Nevndin hevur fingið innlit í brævaskifti millum løgmann og Landsgrannskoðanina viðvíkjandi omanfyrinevnda máli – skriv dagfest 26. januar 2006 frá Landsgrannskoðanini til Løgmansskrivstovuna, og skriv dagfest 7. og 24. februar  2006 frá Løgmansskrivstovuni til Landsgrannskoðanina. 

Nevndin vísir á, at hon skilir hetta brævaskifti soleiðis, at løgmaður ætlar at síggja til, at spurningurin um ognarrættin til Føroyagrunnin verður kannaður, soleiðis at áhugamálini hjá landskassanum verða røkt. Herundir bæði spurningin um tað varð rætt borið at, tá viðtøkurnar vórðu broyttar, og grunnurin varð skrásettur sum vinnurekandi grunnur í 2001, og spurningin um landið hevur møguleika at gera ognarrættin galdandi í dag. 

Nevndin roknar við, at slík kanning og frágreiðing sjálvsagt eisini fevnir um aðrar líknandi grunnar, herundir Framtaksgrunnin og Íleggingargrunnin. 

Nevndin vísir á, at við tað at tað hendir sera nógv á økinum beint nú, so hevur tað skund at fáa greiði á hesum spurningum. 

Heitt verður á løgmann um at kunna nevndina so hvørt um gongdina og niðurstøðurnar í málinum, og um at senda nevndini umrøddu frágreiðing, tá hon er liðug.
N. v.

Kristina Samuelsen

nevndarskrivari

